
5Fríggjadagur 6. juni 2014  ·  Nr. 64 SosialurinHugskot og viðmerkingar – send sms til 225000

bjargingarbragd

Jón Brian Hvidtfeldt

Borgarstjórin í Runavíkar 
Kommunu vísir staðiliga 
aftur, at kommunan hev­
ur gjørt nakað annað 
enn at vísa ætlanin um 
at reisa minnisvarða yvir 
Anton Olsen vælvild.

– Í fjørheyst samtykti 
mentanarnevndin at vísa 
verkætlanini vælvild. Og 
kommunan er síðani farin 
undir at keypa lendi til 
endamálið, sigur Magnus 
Rasmussen.

Talan er um eitt øki, 
ið liggur við síðuna av 
missiónshúsinum í Ritu­
vík. 

– Búnaðarstovan eigur 
økið, sum kommunan 
hevur søkt um at keypa. 
Slíkt fylgir føstum man­
nagongdum, og tað tekur 
tíð at frábýta lendi. Bún­
aðarstovan hevur givið 
sítt loyvi, og málið liggur 
nú hjá Umhvørvisstovuni 
til góðkenningar. Tá tann 
góðkenningin kemur, 
keypir kommunan lendið, 
greiðir Magnus Rasmuss­
en frá.

Borgarstjórin sigur 
seg skilja ótolni hjá Hans 
Tausen Olsen.

– Men hetta má bara 
taka ta tíð, tað tekur. Vit 
fáa ikki gjørt annað, sigur 
Magnus Rasmussen, sum 
vónar at ognarviðurskift­

ini til lendið eru komin 
upp á pláss í summar.

Magnus Rasmussen 
sigur seg tó ikki kunna 
lovað nakað, tí málið ligg­
ur sum nevnt hjá Um­
hvørvisstovuni til góð­
kenningar. Men so skjótt 
ognarviðurskiftini eru 
komin uppá pláss verður 
farið ígongd:

– Ja, kommunan hevur 
átikið sær at útvega lend­
ið og planera tað. Og tað 
verður planerað beinan­
vegin, lovar Magnus Ras­
mussen.

Vælvild
Borgarstjórin í Runavíkar 
Kommunu sigur seg taka 
fult undir við ætlanini um 
at reisa minnisvarðan yv­
ir Anton Olsen.

– Eg minnist væl hasa 
bjargingina, ið var eitt 
satt bragd av Anton Ol­
sen. Eg taki fult undir 
við ætlanini hjá familju 
hansara, sigur Magnus 
Rasmussen. 

Eftir hansara tykki 
er talan um eitt rímuliga 
einfalt mál, ið tó av form­
ligum ávum bara má taka 
ta tíð, tað tekur. 

– So skjótt sum kom­
munan hevur ognað sær 
lendið verður arbeiðið 
sett í verk, sigur Magnus 
Rasmussen.

Gongd er 
í málinum

Magnus Rasmussen:

– So skjótt sum kommunan 
hevur útvegað sær lendi til at 
seta minnisvarðan á verður 
arbeiðið sett í verk, sigur 
borgarstjórin, sum tekur 
fult undir við ætlanini

fjølmiðlum og aðrastaðni, og 
framvegis tykist áhugin fyri 
hesi hending at vera stórur. 
Til dømis er tað fleiri ferðir 
komið fyri, at fólk hava verið 
og leitað eftir grøvini hjá 
Anton í Rituvík, greiðir Hans 
Tausen Olsen frá.

Hann heldur tað vera 
uppá sítt pláss at reisa ein 
minnisvarða yvir mannin, ið 
kann vísast fram fyri bæði 
føroyingum og útlendingum.

– Við nýggju tøknini 
ber so eisini til at leggja so­
nevndar QR-kotur afturat 
minnisvarðanum, har fólk 
skjótt og lætt á síni egnu 
fartelefon kunnu lesa um 
hendingina og alla lívssøgu­
na hjá Anton Olsen. Tað 
mesta av tilfarinum er longu 
fingið til vega og klárt at 
brúka á henda hátt, greiðir 
Hans Tausen Olsen frá. 

Viljin
Sambært Hans Tausen Olsen 
er familjan hjá Anton Olsen 
til reiðar at gera tað, ið skal 
til fyri at fáa minnisvarðan 
upp. Rokningin er goldin, og 
minnisvarðin verður hand­
aður handaður kommununi 
uttan rokning. Og familjan er 
eisini til reiðar at gera stykk­
ið klárt at brúka.

– Tað einasta vit ynskja, 

er at kommunan má vera 
við uppá ætlanina og vísir 
okkum á eitt lítið stykki, har 
minnisvarðin kann standa. 
Vit ynskja bara, at kommun­
an vísir ætlanini áhuga og 
at nakað hendir í málinum. 
Uttan áhuga og handling frá 
kommununi hendir einki, 
staðfestir Hans Tausen Ol­
sen.

– Minnisvarðin um Anton Olsen kom til 
landið í oktober í fjør. Tíverri liggur hann enn 

innpakkaður, sigur Hans Tausen Olsen, sum er 
um at missa tolið við Runavíkar Kommunu

Mynd: Álvur Haraldsen


